
இரும்புக் கட்டியன்று, அப்படி ஒரே இரும்புக் கட்டியாய் இருந்தால் கப்பலும் ஆணியைப்போல மூழ்கிவிடவே செய்யும். ஒரு நாளும் மிதக்காது. ஆனால் கப்பல் ஒரே பாத்திரம் போல் இருக்கிறது. அதனுள் காற்று நிறைந்திருக்கிறது. அந்த இரும்பும் காற்றும் அதே அளவுள்ள ஜலத்தைவிட நிறை குறைவாயிருக்கும். அதனால்தான் கப்பல் இரும்பால் செய்திருந்தாலும் கடலில் மூழ்கிப் போகாமல் மிதந்து செல்லுகிறது.

243 அப்பா! கல்லைக் கடப்பாறையால் உடைக்க முடிகிறது கட்டையால் உடைக்கமுடியவில்லை. அதற்குக் காரணம் என்ன?

ஆமாம், கடப்பரையை விடக் கட்டை பெரியதாயிருந்தாலும் கூடக் கட்டையால் உடைக்க முடியவில்லை, கடப்பாரையால்தான் உடைக்க முடிகிறது. கல் என்பது ஒரு தனி வஸ்துவன்று; அநேக அணுக்கள் ஒன்றாகச் சேர்ந்ததாகும்.  அவைகளை ஒன்றாகச் சேர்த்துக் கட்டி வைத்திருப்பது கயிறுமன்று, கம்பியுமன்று. ஒன்றோடு ஒன்று ஒட்டிக் கொள்ளும் சக்திதான் அந்தச் சக்தியை வென்றுவிட்டால் அப்பொழுது கல் துண்டு துண்டாக ஆய்விடும். தூள் தூளாகக்கூடப் போய்விடும், அந்தச் சக்தியை 
வெல்வதற்காகத்தான் கடப்பாரையும் கட்டையையும் 
உபயோகிக்கிறோம். ஆனால் கட்டையைவிட கடப்பாரைத்தான் 
கனமாயிருக்கிறது. அதனால் கடப்பாரைதான் கல்லிலுள்ள அந்தப் பிணைந்து நிற்கும் சக்தியை வெல்ல முடிகிறது. கட்டையால் முடிவதில்லை.

244 அப்பா! குளத்தில் கல்லைஎறிந்தால் அலைகள்உண்டா கின்றனவே, அதற்குக் காரணம் என்ன?

தம்பி! அசையாமல் இருக்கும் வஸ்து, வேறு ஏதேனும் அதை அசைக்கும்வரை அசையாமலே இருக்கும். அசைந்து கொண்டிருக்கும் வஸ்து வேறு ஏதேனும் அதைத் தடுக்கும் வரை அசைந்துகொண்டே இருக்கும். இது இயற்கை விதி

